
Taxtakópir rayonı hákiminiń 2020-jıl 12-oktyabr kúngi Taxtakópir rayonı
Taxtakópir PPJ hám Aydın jol mákan puqaraları jıyını aymaġında transport

háreketi qáwipsizligin támiyinlew maqsetinde jollarġa tiyisli jol belgilerin ornatıw
haqqındaǵı 811 hám 813-sanlı sheshimlerine ózgeris kirgiziw haqqında

Ózbekstan Respublikasınıń “Jol háreketi qáwipsizligi haqqında”ġı, “Isbilermenlik
iskerligi erkinliginiń kepillikleri haqqında”ġı Nızamları hám Ózbekstan Respublikası
Ministrler Kabinetiniń 2022-jıl 12-apreldegi 172-sanlı qararı menen tastıyıqlanǵan “Jol
háreketi qaǵıydalari”na tiykar Taxtakópir rayon ádillik bóliminiń 2024-jıl 11-iyundaġı
nızam hújjetleriniń buzılıwı, olardıń sebepleri hám oġan alıp keliwshi shárt-sharayatlardı
saplastırıw haqqındaġı 12/1-1-8-3/15-sanlı usınısın kórip shıǵıp, Ózbekstan Respublikası
“Jergilikli mámleketlik hákimiyat haqqında”ǵı Nızamınıń 6 hám 25-statyalarına
muwapıq,

Sh E Sh I M E T E M E N :

1. Taxtakópir rayon ádillik bóliminiń 2024-jıl 11-iyundaġı nızam hújjetleriniń
buzılıwı, olardıń sebepleri hám oġan alıp keliwshi shárt-sharayatlardı saplastırıw
haqqındaġı 12/1-1-8-3/15-sanlı usınısı maǵlıwmat ushın qabıllansın.

2. Taxtakópir rayonı hákiminiń 2020-jıl 12-oktyabr kúngi Taxtakópir rayonı
“Taxtakópir” PPJ hám “Aydın jol” mákan puqaraları jıyını aymaġında transport háreketi
qáwipsizligin támiyinlew maqsetinde jollarġa tiyisli jol belgilerin ornatıw haqqındaǵı
811 hám 813-sanlı sheshimlerine qosımshaġa muwapıq tiyisli ózgertiwler kirgizilsin.

3. Rayon hákimliginiń málimleme xızmeti usı sheshimdi hákimliktiń rásmiy veb-
saytında jaylastırsın hámde “Taxtakópir tańı” gazetası redakciyası (G.Davletmuratova)na
“Taxtakópir tańı” gazetasında járiyalawdı usınıs etsin.



4. Usı sheshimniń orınlanıwın qadaǵalaw Taxtakópir rayonı hákiminiń qurılıs
kommunikaciyalar, kommunal xojalıq, ekologiya hám kóklemzarlastırıw máseleleri
boyınsha orınbasarına júklensin.

5. Sheshim qabıl etilgen kúnnen baslap kúshke kiredi.

Taxtakópir rayonı
hákimi

J.Adilov

Taxtakópir rayonı hákiminiń ayırım qararlarına kirgizilip atırǵan
ózgertiwler

1. Taxtakópir rayonı hákiminiń 2020-jıl 12-oktyabr kúngi “Taxtakópir rayonı
“Taxtakópir” PPJ aymaġında transport háreketi qáwipsizligin támiyinlew
maqsetinde jollarġa tiyisli jol belgilerin ornatıw haqqında” 811-sanlı sheshimine:

2-bánt tómendegi redakciyada bayanlansın:
“2. “Taxtakópir” PPJ aymaġınan ótiwshi 4p176 “Nókis-Shımbay-Taxtakópir”

avtomobil jolınıń 114-kilometrine tásir aralıġı 30 metrge shekem (3.27) toqtaw
qadaġan jol belgisin ornatıwġa ruxsat etilsin”;

2. Taxtakópir rayonı hákiminiń 2020-jıl 12-oktyabr kúngi “Taxtakópir rayonı
“Aydın jol” mákan puqaraları jıyını aymaġında transport háreketi qáwipsizligin
támiyinlew maqsetinde jollarġa tiyisli jol belgilerin ornatıw haqqında” 813-sanlı
sheshimine:

2-bánt tómendegi redakciyada bayanlansın:
“2. “Aydın jol” mákan puqaraları jıyını aymaġınan ótiwshi 4KЗa “Taxtakópir

Beltaw kareri” avtomobil jolınıń 0-kilometrine tásir aralıġı 0,03-kilometrine shekem
(3.27) toqtaw qadaġan jol belgisin, 0,03-kilometrine qarama-qarsı tárepinen tásir
aralıġı 0-kilometrine shekem (3.27) toqtaw qadaġan jol belgisin, 0,9-kilometrine
(3.4) júk avtomobilleriniń háreketleniwi qadaġan jol belgisin, 4H112 “Taxtakópir-
DFX Múlik” avtomobil jolınıń Aydın jol aymaġınan ótiwshi 0-kilometrine tásir
aralıġı 0,03-kilometrine shekem (3.27) toqtaw qadaġan jol belgisin, 0,03-
kilometrine qarama-qarsı tárepinen tásir aralıġı 0-kilometrine shekem (3.27) toqtaw
qadaġan jol belgisin ornatıwġa ruxsat etilsin”.


